
GOUVÈNÈ GUOMO ANKOURAJE NOUYÒKÈ POU YO SIPÒTE AKTIVITE SEKOU POU 
TRANBLEMAN TÈ NAN PEYI NEPAL 

 

Nan landemen tranbleman tè devastatè nan peyi Nepal la, Gouvènè Andrew M. Cuomo jodi a te 

ankouraje Nouyòkè pou yo konsidere bay sipò nan òganizasyon kap ede nan aktivite sekou. 

Rejyon an fè fas ak pil ak pakèt pwoblèm nan jou, semèn ak lane kap vini yo pandanke moun 

ak fanmi – anpil twouve yo nan zòn kap devlope ak riral – ap rebati apre katastwòf la. Eta New 

York se kote ou jwenn youn nan nan pi gwo popilasyon Nepalè nan Peyi Lamerik. 

 

“Panse nou ak priyè nou avèk viktim yo ak fanmi yo ki viktim tranbleman tè devastatè Nepal la,” 

te deklare Gouvènè Cuomo. “Antanke Nouyòkè, n ap ede vwazen nou yo nan moman nesesite 

yo, kèlkeswa yo nan lari anfas la, oswa atravè monn lan. Mwen mande prese prese pou sila yo 

ki vle ede pou yo sipòte travay enpòtan zèv byenfezans legal kap entèveni nan katastwòf sa epi 

pou veye opòtinis kap chèche anrichi yo sou tèt trajedi sa.” 

 

Zèv byenfezans annapre yo ki afilye nan New York ap ede nan aktivite sekou: 

 

• American Jewish World Service – fè don isit la. 

• American Nepal Medical Foundation – fè don isit la. 

• AmeriCares – fè don isit la. 

• CARE – fè don isit la.  

• Catholic Relief Services – fè don isit la. 

• Direct Relief – fè don isit la. 

• GlobalGiving – fè don isit la. 

• Himalyan Heath Care – fè don isit la. 

• International Relief Teams – fè don isit la. 

• Joint Distribution Committee – fè don isit la. 

• Operation USA – fè don isit la. 

• Save the Children – fè don isit la. 

• Seva Foundation – fè don isit la.  

• United States Fund for UNICEF – fè don isit la. 

• World Help – fè don isit la. 

 

Konsomatè fèt pou yo veyatif lè y ap fè don lajan. Eskamotè ki fè tèt yo pase pou òganizasyon 

byenfezans ap abize sila ki vle ede apre gwo katastwòf. Yo vòlè lajan yo epi vòlè moun ki ta 

dwe resevwa èd la tout bon. Fwodè gen abitid mande lajan nan telefòn, lèt, medya sosyal ak 

imell ki konekte ak sit entènèt ki fo, men kap konvenk ou.  

 

Divizyon Pwoteksyon Konsomatè Depatman Deta New York la ap trake eskamotaj epi ede 

piblik la atravè alèt ak envestigasyon fwod yo sispèk. 

 

“Kè nou ale jwenn sila yo kap soufri nan peyi Nepal, Lend ak rejyon nan zòn lan,” te deklare 

Sekretè Deta New York Cesar A. Perales. “Pandanke Nouyòkè charitab ap chèche mwayen 

pou yo sipòte kominote nepalè a, n ap mande prese prese pou nou swiv konsèy nou yo pou 

asire kontribisyon nou yo vreman ap ede kominote nepalè a ki bezwen èd nou.” 

 

Pou anpeche lajan don tonbe nan move men, Divizyon Pwoteksyon Konsomatè a rekòmande 

pou nou pran prekosyon annapre yo: 

 

• Fè Rechèch sou zèf byenfezans lan. Verifye òganizasyon an anrejistre nan Sèvis Revni 
Entèn (IRS). Chèche konnen misyon zèv charite a, pwogram li ak finans li, ansanm ak 

esperyans li ak dosye siksè li nan jere sèten tip katastwòf nan rejyon espesifik atravè rechèch 

sou entènèt nan baz done Pwokirè Jeneral Eta New York la sou zèv charite ki anrejitre nan 

www.oag.state.ny.us, ak sou sit entènèt tankou www.bbb.org, www.give.org, 

www.charitynavigator.org ak www.guidestar.org epi tou ale sou sit entènèt zèv charite a. 

 

• Chwazi kote w ap fè don an. Chèche konnen ki pousantaj nan don w lan ki pral ale 
dirèkteman nan kòz la, non pa nan depans administratif. Mande zèv charite a si ou kapab 

chwazi voye don w lan nan yon aktivite sekou espesifik olyede yon lajan kontribisyon jeneral. 

 

• Fè rezistans ak taktik gwo presyon. Fè atansyon ak imel “viktim” voye yo menm ak solisitè 
kap itilize istwa kap rache kè w, kap ensiste pou fè don san pèdi tan. Li pa rekòmande ditou pou 

bay lajan nan telefòn ba vandè ou pa te solisite, men pito w mande moun kap rele a pou l voye 

dokiman ekri sou zèv charite a. 

 

• Pa mete deyò enfòmasyon pèsonèl ak finansye. Pa janm bay nimewo Sekirite Sosyal ou, 
nimewo kat kredi w oswa kat debi w oswa lòt enfòmasyon idantifikasyon pèsonèl pou reponn 

yon demann charite ou pat solisite. 

• Evite bay lajan cash. Bay kontribisyon w ak yon chèk oswa kat kredi pou asire w gen yon 
tras don an. Fè chèk onon zèv byenfezans lan, pa sou non yon moun. Si w chwazi fè yon don 

sou sit entènèt yon zèv byenfezans, tyeke pou wè si sit entènèt la pwoteje epi si òdinatè w la 

ekipe ak dènye pwoteksyon anti-viris la. Pa voye kontribisyon w ak yon « runner, » atravè 

transfè oswa livrezon koli nan demen.  

 

• Pa sipoze. Tyeke sitiyasyon fiskal yon òganizasyon sou http://www.irs.gov/app/eos pou 
konnen si don an egzan taks. 

 

Pou enfòmasyon sou sitiyasyon yon òganizasyon espesifik, dosye anrejistreman ak plent, 

kontakte Divizyon Pwoteksyon Konsomatè Eta New York la nan 518-474-8583.  

